
CONGREGATIO GENERALIS CXLV 
8 octobris 1965 

Exc.mus P. D. PERICLES FELICI, arch. tit. Samosatensis, Ss. Con­
cilii secretarius generalis: 

Congregationem generalem 145 moderabitur em.mus ac rev.mus 
D. card. Petrus Gregorius Agagianian. 

In hac congregatione audientur imprimis Patres qui nomine 70 loqui 
adhuc volunt, ad normam Ordinis nostri Concilii celebrandi, circa schema 
de Ecclesia in mundo huius temporis; deinde prosequetur disceptatio 
super schemate de activitate missionali Ecclesiae. 

Interim prosequetur suffragatio de modis schematis de accommodata 
renovatione vitae religiosae. 

Ergo, quoad schema de Ecclesia in mundo huius temporis, loqui po-
stulaverunt, uti dixi, nomine 70, exc.mi ac rev.mi DD. Alfredus Ancel, 
ep. aux. Lugdunensis in Gallia; Ioannes Rupp, ep. Monoecensis in Mo­
naco; Aloisius Faveri, ep. Tiburtinus (Tivoli) in Italia; Villelmus Philbin, 
ep. Dunensis in Hibernia; Petrus Boillon, ep. Virodunensis (Verdun) 
in Gallia. 

Quoad schema de activitate missionali Ecclesiae loqui postulaverunt 
em.mi ac rev.mi DD. cardd. Ioseph Frings, arch. Coloniensis in Ger­
mania; Bernardus Alfrink, arch. Ultraiectensis (Utrecht) in Hollandia; 
Carolus Journet; exc.mi ac rev.mi DD. Martinus Legarra, prael. nuil. 
Buccae Taurinae in Panamá; Sixtus Mazzoldi, vic. ap. Jubaénsis in Sudan; 
Vincentius McCauley, ep. Arcis Portal in Uganda; Radulfus Koppmann, 
vic. ap. Vindhoekensis in África; Mauritius Quéguiner, sup. gen. Socie­
tatis Parisiensis Missionum; Andreas Sapelak, vis. ap. pro Ucrainis in 
Argentina; Ernestus Goncalves Costa, ep. Inhambanensis in Mozambico; 
Ioseph Busimba, ep. Gomaénsis in Congo; Ioseph Cordeiro, arch. Kara-
chiensis in Pakistán; Marcus McGrath, ep. S. Iacobi in Panamá; Sta-
nislaus Lokuang, ep. Tainanensis in Sinis; Paulus Yü-Pin, arch. Nan-
chimensis in Sinis. 

Patres venerabiles, si quis desiderat animadversiones scriptas exhi-
bere quoad schema de Ecclesia in mundo huius temporis, id faceré potest 
usque ad crastinam, non ulterius; quae ulterius exhibebuntur non acci-

pientur, quia commissio debet alacriter et impigre et celeriter suum opus 
perficere. 

Et distribuetur vobis etiam folium continens « Quaesita de expen­
sione facta a commissione de seminariis, de studiis et de educatione ca-
tholica circa modos schema decreti de institutione sacerdotali respicien-
tes », quemadmodum heri dixi, nam non fient septem suffragationes uti 
statutum erat sed, prouti postulatum est et Commissio statuit et Mode­
ratores acceptaverunt, fient 14 suffragationes speciales et deinde respon-
detur ad quaesitum genérale. Videatis vos, Patres, et praeparetis vestras 
responsiones circa haec quaesita particularia quae ego suo tempore 
legam, distinctim legam. 

Nunc propono vobis suffragationem 358 circa schema de accommo-
data renovatione vitae religiosae. Conferatis pag. 91: « An placeat ut 
textus numeri 8 ita immutetur ut legatur . . .» [cf. pag. 593-594]. 
Placet an non placet? 

1 

EXC.MUS P. D. ALFREDUS ANCEL 
Episcopus tit. Myrinensis, aux. Lugdunensis 

Venerabiles Patres, 

In n. 100 nostri textus, dúo clare et optime affirmantur: 1. Bonum 
commune generis humani exigit hodie ut, communi consensu, omnes 
nationes iuri belli renuntient. 2. Haec renuntiatio non potest fieri, nisi 
simul constituatur auctoritas supranationalis suprema cum potestate suo 
muneri propordonata. 

Attamen, de facto, plures his affirmationibus opponuntur, quasi ac-
ceptatio auctoritatis supranationalis genuino amori patriae opponeretur. 
Unde Ecclesiam impugnant quasi amori patriae adversaretur, aut quasi 
contemneret eos qui ad patriam tuendam pugnaverunt et etiam pro illa 
mortui sunt. 

Alii, e contra, doctrinam Concilii tanquam omni efficacitate caren-
tem impugnant. Testimonium quasi propheticum exspectabant et expli-
cationes intellectuales invenerunt. Et iam aliqui opponunt debilitatem 
textus conciliaris fortitudini in oratione Summi Pontificis manifestatae.1 

Unde aliquid vellem proponere quod utrique obiectioni positive re­
sponderet. Primum, de amore patriae loquor; secundo de efficacitate no-
strae doctrinae. 

Amor patriae non tantum in se licitus est, sed conscientiae humanae 
moraliter imponitur ...2. Nonne elucet amor patriae in Christo Domino 

qui etiam super civitatem suam terrestrem flevit, castigationem infide-
litatis eius praevidendo ...3? Elucet etiam in S. Paulo, qui optabat ana-
thema esse a Christo pro fratribus suis qui erant cognati eius secundum 
carnem ...4. Omnes etiam, servatis exigentiis boni communis universalis, 
legitime suos cives suamque patriam prae ceteris diligere possunt atque 
etiam debent. Pariter, quicumque amore patriae ducitur, legitime potest 
et debet praestantiam suae patriae velle atque etiam procurare ...5 

Attamen, praestantia6 alicuius nationis ...7 non primum ex potentia 
oeconomica aut politica oritur, sed ex efficaci volúntate cooperandi cum 
alus nationibus ad bonum commune familiae humanae, necnon ex vo­
lúntate alus nationibus inserviendi, praesertim pauperioribus ...8 

Unde9, nequáquam laude dignae essent nationes quae, ...10 aliis do­
minan vellent aut detrimento aliarum divites fieri. Talis enim magnitudo 
non laudis sed dedecoris esset. Unde nullo modo genuino amori patriae 
adversatur Ecclesia, sed falso patriotismo, qui etiam nationalismus exag-
geratus saepe vocatus est. ... u Ñeque ullo modo genuino amori patriae 
opponitur renuntiatio iuri belli. Nam nullum coram Deo exsistit ius 
belli offensivi, ut patet; ius autem belli defensivi non exsistit nisi per 
accidens, i. e. quia déficit auctoritas internationalis quae sit capax de-
fendendi nationes contra iniustos aggressores. 

Ut iam saepe dictum est, talis renuntiatio, dummodo constituatur 
haec auctoritas suprema, nihil aufert a iure nationum inquantum sunt 
societates perfectae; eis e contra veram affert securitatem maioremque 
prosperitatem. Forsan apparenter et secundum iudicium hominum mi-
nuitur natio tali renuntiatione, sed revera et coram Deo omnino praestan-
tiores fient nationes si, pro amore pacis, communi consensu, iuri belli 
omnes renuntiabunt. 

Ñeque tándem ullo modo spernit Ecclesia virtutem eorum qui pa­
triam suam, effuso sanguine, defenderunt. Sane, non extollit eos qui, 
vi sua, alias nationes oppresserunt. Dominus iudicabit illos. Sed quamdiu 
deficiebat auctoritas supranationalis, necessarium erat propriis viribus 
gentem suam contra iniustos aggressores defenderé. Multoties, de facto, 
eos qui pro tuenda civitate sua mortui sunt, extulit Ecclesia. 

Insuper,12 quamdiu manebit hic mundus, qui in maligno positus 
est ...13, semper necessariae erunt copiae quaedam internationales. Et si 
dignum fuerit pro patriae pace pati et etiam mori, adhuc dignius erit 
laude, pro pace totius familiae humanae, totaliter se devovere. 

His positis, poterimus secundae obiectioni breviter responderé. Im-
pugnamur quasi inefficax esset nostra doctrina. Quamnam autem exspec-
tat mundus a nobis eíficacitatem? Ñeque opibus, ñeque armis, ñeque 

46 

etiam actione sic dicta psychologica uti possumus. Unum tantum possu-
mus, scil., personam Christi agentes, testimonium perhibere veritati ...14 

Nonne ita egit Supremus Pontifex in Conventu Nationum Unitarum? 
De facto, in nostro textu omnia necessaria dicuntur quae iterum dicere 
nolo. Fateor tamen textum nostrum satis deficientem esse in modo di-
cendi. Mundus enim non exspectat a nobis lectionem casuisticam sed 
affirmationes claras; in hoc ergo puncto certo reformandus esset. 

Specialiter autem requireretur non solum clara sed etiam sollemnis 
affirmatio Concilii quando agitur de instauranda illa auctoritate suprema 
supranationali sine qua reliqua omnia forsan nunquam actuarentur. Loco 
ergo debito, deberet inserí de hac re sollemnis declaratio Concilii his vel 
melioribus verbis 15: 

« Aspirationes populorum ad pacem audiens, atque angorem eorum 
qui timore immanis belli premuntur, haec Sacra Synodus, Sancto Spiritu 
congregata, qui est Spiritus veritatis, amoris et pacis, coram Deo et Chri­
sto eius sollemniter declarat horam iam advenisse in qua, servatis om­
nino iuribus uniuscuiusque na tionis, constitui necessario debeat suprema 
auctoritas supranationalis, mediis eíficacibus instruenda . . .» etc.16 

Ultimo tándem suggestionem aliquam humiliter propono ..." 
Nonne possemus nos, Patres Conciliares," Successori Petri, in eius 

conatibus pro pace servanda, profunde uniti, nuntium mittere 1 9 de pace 
ómnibus qui nationibus praesunt? Quod nuntium eis, amantissimo qui­
dem animo, aspirationes populorum denuo revocaret necnon media expo-
neret quae Ecclesia Evangelio fideliter inhaerens, ómnibus proponit ad 
pacem tuendam, atque tándem eos ad illam instaurandam supremam et 
efficacem auctoritatem instantissime ...20 impelleret. Sic etiam unitas21... 

Moderator: Exc.me Domine, tempus exhaustum est. 

Orator: Unicam phrasim: Sic etiam unitas totius corporis episcopo­
rum cum suo Capite evidentissime manifestaretur? Dixi. 

In textu scripto tradito: 1 Ultra progredientes, aestimant quod belli defensivi 
etiam atomici liceitatem aíürmando atque « aequilibrium terroris » tolerando, Ec­
clesia mundum universum in sua exspectatione graviter deciperet. 2 Cives enim, 
vinculis amoris et mutui servitii, profunde inter se uniri debent; unde de bono 
omnium primum solliciti, omnes parati esse debent ea agere atque etiam pati quae 
exigentiis boni communis eis imponuntur. Peccaret ergo contra amorem patriae qui, 
ratione posthabita boni communis, unice commodum suum quaereret vel cuiusdam 
particularis coetus. 3 (cf. Le. 19, 41-44). 4 (Rom. 9, 1-5). 5 Ge-
nuina autem praestantia alicuius nationis non ex opibus materialibus primum consti-
tuitur, sed ex iustitia et fraternitate quae inter omnes vigent. Veré magna et digna 
laude est natio in qua serva ta necessaria diversitate munerum, omnes labore suo 

bonis communibus aequo modo et in pace participare possunt. 6 Praestantia 
vero. 7 relate ad alias. 8 Etiam nationibus imponitur mandatum Do­
mini novum de diligendis fratribus quin inde quidquam speretur (cf. lo. 13, 34; 
Le. 6, 35); nationibus quoque promittitur beatitudo specialis eis reservata qui, 
exemplum Domini et Magistri sequentes, servos aliorum seipsos faciunt (cf. lo. 
13, 17). 9 E contra. 1 0 quocumque modo. 1 1 Amor enim patriae, 
quantum vis in se nobilis sit, potest peccato maculari, praecipue autem superbia et 
egoísmo. 1 2 Ceteroquin. 1 3 (cf. 1 lo. 5, 19). 1 4 Ex toto enim 
corde speramus eos qui ex veritate sunt audituros esse nostram vocem, quae non 
nostra est vox, sed Principis Pacis qui per nos loquitur (cf. lo. 18, 37; Le. 10, 16). 
Iam in textu nostro clare damnatur bellum tanquam médium ad solvendos conflictus; 
speciali autem modo damnatur omnis actio bellica sic dicta « totalis » tanquam « de 
se obiective crimen contra Deum et ipsum hominem ». Inde apparet, ut iam scri-
bebat em.mus card. Ottaviani in suo « Compendio Iuris Publici Ecclesiastici » bel­
lum cum armis modernis, etiam pro iusta causa, omnino interdicendum esse 
(p. 88 ss., Poliglotta Vaticana 1964). Insuper, in textu nostro obligatio manifestatur 
omnes conatus faciendi ad inducendum spiritum pacificum inter nationes, necnon 
ad minuenda arma usque ad totalem eorum abolí tionem. Fateor autem textum no­
strum satis deficientem esse in modo dicendi. Mundus enim non exspectat a nobis 
lectionem casuisticam, sed affirmationes claras. 1 5 Denique, ut omnia de qui­
bus locuti sumus de facto actuentur, omnino videtur instauranda esse auctoritas su­
prema internationalis, debitis instructa mediis. De ea, ut iam diximus, loquitur textus 
noster; sed dato momento huius quaestionis, propono ut, loco debito, inseratur sol-
lemnis declarado quae his vel melioribus verbis exprimí posset. 1 6 quae 
possit, renuntiationem iuri belli ab ómnibus exigendo, lites inter nationes secundum 
exigentias iustitiae arbitran, quae possit etiam progressivam armorum diminutio-
nem ómnibus imponere, usque ad eorum definí ti vam aboÜtionem, quae tándem 
possit eos qui ordinem pacificum internationalem quocumque modo perturbarent, 
efficaciter reprimere et coerceré ». Hac autem declaratione, nullo modo autonomiam 
potestati civili debitam violamus, sed unice exigentias boni communis hodierni 
patefacimus, relinquendo eis qui nationibus praesunt curam eligendi modos poli-
ticos qui eis meliores et efficaciores videbuntur. 1 7 scil. 1 8 deest. 
1 9 mittamus. 2 0 eos. 2 1 deest. 2 2 deest. 

[Subscripserunt etiam"] J . Sauvage, ep. Annecy; J . Guyot, ep. Coutances; 
H. Gufflet, coad. Limoges; J . Gay, ep. Guadelupe; St. Courbe, ep. tit. Castoria; 
J . Villepelet, ep. Nantes; F. Bougon, ep. Moulins; J . Bellec, ep. Perpignan; A. Jauf-
frés, ep. tit. Arsennaria; A. Cazaux, ep. Lucon; A. Renard, ep. Versailles; J . Guilhem, 
ep. Laval; L. de Courréges, ep. Montauban; E. Blanchet, rect. Inst. Cath. Paris; 
P. Martin, vic. ap. Nouvelle Calédonie; P. Mazé, vic. ap. Tahiti; H. Donze, ep. 
Tulle; A. Bontems, ep. S. Jean de Maurienne. 

Moderator: Exc.mus D. secretarius generalis leget textum ulterioris 
suffragationis. 

Secretarius generalis: Suffragatio 359 . Pag. 9 3 : « An placeat ut 
textus numeri 11 ita immutetur ut legatur...» [cf. pag. 594-595]. 
Placet an non placet? 

2 

EXC.MUS P. D. IOANNES RUPP 
Episcopus Monoecensis 

Venerabiles Patres, 

Ante omnia gratias agere debeo confratribus multis et carissimis qui­
bus adiuvantibus in barathrum non cecidi; et etiam affectum et gratitu-
dinem profiteri erga omnes qui in hoc schemate conscribendo die noctu-
que sudaverunt. 

Et nunc ad rem.1 Anno praeterito, in hac aula, de duobus punctis 
momentosis inter se arete coniunctis, haud sine adhaesione multorum 
Patrum qui etiam hoc anno de his argumentis iam pluries locuti sunt, 
Ipso Summo Pontífice non raro recenterque materiam tractante, sermo 
factus est, nempe: 

a) de unitate, ut ita dicam, strategica christianorum et praesertim 
catholicorum, eorumque consistentia et morali solidarietate ad dialogum 
cum mundo fovendum ac bonum universale procurandum requisita; 

b) de vindicatione ab iisdem facienda illius iuris migrandi quod 
efficaciter iustitiam et pacem fovet. 

His non obstantibus textus noster de argumentis silet. Insuper, ab 
excelsis Moderatoribus ei qui impugnat hoc silentium, dictum est: « Si-
leas! » 2 Quin etiam, textus ipse3 silet ubi verbum a natura rerum exi­
gí tur. 

Relate ad primum punctum ...4, citatur Epistola ad Ephesios. Ali­
quid exspectatur de Corpore Christi mystico, eiusque consistentia, quod 
sententiae Pauli omnino respondet. Nil de hoc nisi vaga allusio, quae 
non est scripturistica,5 ad unitatem omnium. 

Quoad secundum ubi sat fuse de re demographica agitur, aliquid 
exspectatur de ingentibus populis, praesertim Extremi Orientis, qui ius 
habent, ex ipsa iustitia distributiva concessum, ad novas térras petendas. 
Textus silet; dum alibi tam garrulus est ubi modo expansivo veterem 
illum Neochristianismum « fin de siécle » et « sentimental » 6 ad men­
tem Leonis Tolsto'i et aliorum 7 fovere videtur. 

His ómnibus perpensis, ad finem obtinendum qui nobis iustus vi­
detur, alia methodus adhibenda est. 

Legam simpliciter textum — et textum brevem 8 — qui a plus quam 
100 Patribus subscriptus est ...9. Hi Patres ex quinqué Continentibus 
proveniunt, ad diversas tendentias — uti dicere solent10 — , ad permul-
tas nationes quae sub cáelo sunt pertinent. 

En ipse textus: « Tam generice schema XIII quam specifice cap. V 
partis I I eiusdem schematis simul "paternalismo" populi Dei et natu­
ralismo indulgent dum eorum modus dicendi lógica et claritate caret ». 

« His dictis, tria de cap. V proponuntur: 
a) Aliqua in textu poni debent de ofíicio quod christianis et prae­

sertim catholicis incumbit, testimonium praebendi in sinu ipsius christia-
nitatis, maioris solidarietatis, maioris caritatis, maioris unitatis moralis 
etiam ubi viget libertas optionis quae necessaria est ad veram unitatem}1 

Mysteria Eucharistiae (de qua recentissime in hoc sensu Summus Pon­
tifex) et Corporis Mystici centrum sunt huius fraternae caritatis inter 
christianos ad totum mundum salvandum omnino 1 2 necessariae. 

b) Ius migrandi fortiter ponendum est. Remedium est paupertatis. 
Aliquod aequilibrium fovet in re demographica. Limitationem prolis 
inutilem reddit. In Sacra Scriptura fundamentum habet. 

c) et ultimo. Prudentiori modo de mediis ad pacem fovendam lo-
quendum est ubi quae in nn. 98, 99, 100, 101 habentur rem politicam 
vel licite controversam incaute tangunt. Doctrina quae in Encyclicis et 
praesertim Pacem in terris vel ante omnia 1 3 in sermonibus Summi Pon-
tificis, glorióse regnantis,1* exponitur non tantum ...15 sufficit ad principia 
ponenda, sed modo praeclaro exspectationi orbis universi respondet ». 
Dixi. 

In textu scripto tradito: 1 deest. 2 deest. 3 deest. 4 videa-
tis quae in n. 91 pag. 73 lin. 8 habentur. 5 deest. 6 deest. 7 deest. 
8 Nolo hodie amplius nomine proprio loqui, vel nomine episcopatus monoecensis 
tantum, sed textum. 9 simpliciter legere. 1 0 uti dicunt. 1 1 deest. 
1 2 deest. 1 3 deest. 1 4 deest. 1 5 omnino. 

Moderator: Exc.mus secretarius generalis legit ulteriorem suffraga-
tionem. 

Secretarius generalis: Suffragatio 360. Pag. 94: « An placeat ut 
textus numeri 12 ita immutetur ut legatur . . .» [cf. pag. 595~\. Placet 
an non placet? 

EXC.MUS P. D. ALOISIUS FAVERI 
Episcopus Tiburtinus 

Venerabiles Fratres, 

Non tantum meo nomine sed etiam — Deo f aven te! — nomine plus 
quam septuaginta episcoporum Italiae sermonem habeo. 

Thema de quo modo loqui debeo uno termine concluditur qui tamen 
immensam vastitatem habet, i. e. « Caritas »! 

Nemo sane dubitare potest Ecclesiam, si ex hoc Concilio Oecume-
nico magis roborata in exercitio sive spirituali sive histórico prodire 
optat, máxime caritatem prosequi deberé, quae est vera anima ipsius 
Ecclesiae, quae a Deo — qui caritas est — promanat quaeque a Di­
vino Redemptore Iesu Christo condita est, eiusdem caritatis summum 
exemplar. 

Ñeque opus est, venerabiles Fratres, ut ego hic revocem principa-
Hora puncta Sacrae Scripturae et Historiae Ecclesiae, quae testantur ca­
ritatis exercitium nobis concreditum esse a Divino Magistro tamquam 
proprium suorum discipulorum; et quomodo Ecclesia, praecipue in 
Sanctis suis, iam ab initio hoc altissimum praeceptum exsecuta fuerit 
ac iugiter exsequatur. 

Ceterum si parum ambigere poteramus de opportunitate statuendi 
tamquam centrum huius Oecumenici Concilii caritatis exercitium, alio-
cutio ipsius Summi Pontificis Pauli VI, quando haec quarta Sessio in-
coepta est, omne dubium certo distulit. 

Liceat tamen pauca haec verba referre: « Concilium enim in vicissi-
tudines mundi huius aetatis inserí tur ut eventus; quo ratione praestan-
tissima, clarissima, humanissima affirmatur religio sublimis, non ab ho­
minibus excogitata, sed revelata a Deo; quae posita est in necessitudine, 
naturam extollente et amoris plena. (...) Aliter quidem sentiunt atque 
alia se gerunt ratione, qui ad humanum cultum promovendum longe di­
versa statuunt principia (...): Ecclesia vero amoris necessitatem edi-
cit. (...) An ipsa ab amandi studio recedet, propterea quod eius amori 
insidiae et impedimenta opponuntur? » 

Videtur peculiariter atque aperte de hoc fundamentali ac practico 
argumento explicite tractandum esse in hoc schemate XIII , cap. IV par­
tis I, ubi aperte mentio fit de puncto totius schematis saliente; nempe: 
« De muñere Ecclesiae in mundo huius temporis ». Etenim per caritatem 

exercitam colloquium Ecclesiae cum mundo aptius et efficacius redditur 
et ipsa doctrina christiana acceptior fit. 

Ñeque obiiciatur in hoc schemate non posse hoc argumentum trac-
tari, quatenus •— e contra — melius tractatum fuisse in constitutione 
de Ecclesia. 

« Lumen gentium » est constitutio dogmática quae explicite doctri­
nam exactam exponere debet; dum contra schema XIII documentum má­
xime pastorale est, quod non tantum directe doctrinam exhibere debet, 
sed potius eiusdem applicationes condicionibus nostri temporis accom-
modatas, cum ómnibus consectariis pastoralibus. 

Ñeque valida nobis videtur animadversio eorum qui dicant in aliis 
partibus huius schematis expresse innui caritatem in suo exercitio. Prae-
scindendo etiam ab eo quod huiusmodi documenta generatim nobis insuf-
ficientia videantur, ita ut etiam nonnullas animadversiones addendas 
textui paraverimus; nihilominus videtur propter momentum huius summi 
argumenti, caritatis in suo exercitio, máxime convenire ut eo fiat clara 
atque particularis atque exacta expositio, quamvis synthetica. 

Hac de causa aliquas paravimus correctiones quae opportune inse-
runtur in citato cap. IV partis I, quaeque coacerventur in duobus nume-
ris quae ita inscribuntur: « Ecclesia in hoc mundo summopere praesens 
per exercitium caritatis », et alius: « De exercitio caritatis circa huius 
temporis problemata urgentiora ». 

In binis his numeris colliguntur etiam validi textus qui in variis locis 
huius schematis iam continentur; quique videntur hic magis enucleati 
ac proinde efficaciores. Insuper offeruntur, quamvis valde breviter, indi-
cationes illae quae videntur aptiores exercitium caritatis magis practice 
ac efficienter ad praxim deducendum. 

Hoc modo, venerabiles Patres, hae emendationes quas proponimus 
ad effectum deducere conantur quae a Sancto Patre Paulo VI sollemniter 
declaran tur in Encyclica Ecclesiam suam: « Revera Nos plañe persuasum 
habemus, oportere caritatem debitum sibi locum, hoc est summum atque 
praecipuum, hac aetate obtinere in bonorum ordine quae ad religionem 
et ad mores spectant; idque non tantum in existimatione et opinione, 
verum etiam in christianae vitae actione et usu. Nonne hoc tempus est 
caritatis exercendae? ». 

Quae cum ita sint, exoptamus ut nobiscum consentiatis. Dixi. Gradas. 

Animadversiones additae: 

1. Si é cercato di mantenere nell'esposizione del testo la caratterística piut-
tosto pratica che dottrinale, onde meglio si conformi alia natura dello Schema XIII 
che é una « Costituzione Pastorale ». Anche quanto alio stile e alia lingua si é 

cercato di uniformarsi il piü possibile a quelli usad soprattutto nella pdma parte 
della Costituzione. 

2. Si é ritenuto che il posto piü conveniente per introdurre questo, che puó 
essere qualificato « voto circa l'esercizio della Carita da parte della Chiesa nel 
mondo contemporáneo » sia il capitolo IV della prima parte della Costituzione. 

In esso, infatti, si é cercato di mettere in risalto il « munus Ecclesiae » nell'etá 
contemporánea. Orbene, l'esercizio della carita pare che sia il compito piü urgente 
della Chiesa nel mondo d'oggi. 

3. Del cap. IV, il n. 48 dovrá subiré qualche modificazione nel 2 o capoverso. 
II n. 49, il n. 50, il n. 51 restaño come sonó. 
Nel n. 52 vengono tolti il 3 o e il 4 o capoverso (che sembrano meglio stare nel 

nuovo testo proposto). Nel 5 o capoverso di questo numero vanno tolte le due 
parole « et sociales ». 

4. II n. 53 « de muñere laicorum » e il n. 54 « de muñere pastorum » vengono 
soppressi giacché quanto in essi é detto in sintesi é giá esposto piü distesamente, 
rispettivamente nello schema del Decreto De apostolatu laicorum e nella Costitu­
zione dogmática De Ecclesia al capo 3 o . 

5 . Si propongono del tutto nuovi il n. 53 (Ecclesia in hoc mundo summopere 
praesens per exercitium caritatis) e il n. 54 (De exercitio caritatis circa huius tem­
poris problemata urgentiora). In questi due numeri é espressamente contenuto i] 
munus della Chiesa nel mondo contemporáneo circa l'esercizio della carita. 

6. II n. 55 resta invariato. II n. 56 dovrebbe terminare alie parole « ... sen-
tentiam pronuntiare non licet », del 3 o capoverso. II restante testo, infatti, é stato 
introdotto nel nuovo numero 53 proposto. 

II n. 57, per le stesse ragioni ora riferite, va eliminato. 
7. Va puré eÜminato il n. 95 — cap. V, parte I I — che é stato posto quasi 

integralmente nel nuovo testo del n. 54, ove pare che abbia piü giusta ed efficace 
collocazione. 

k k k 

De necessitate melius demonstrandi unitatem schematis in doctrina et mandato 
caritatis. 

Quoad Prooemium, proponimus: 
1. Quod n. 1, lin. 1, prooemü, sic incipiat: Caritate Christi compulsa et man­

dato universalis dilectionis quae « opere et veritate » (1 lo. 3, 18) demonstranda 
est Ecclesia ad totam familiam gentium respicit et cor suum pandit. Proinde gau-
dium et spes... etc. 

2. Quod in fine prooemü, n. 3, pag. 6, lin. 20, sic concludatur: Et sic manda­
tum caritatis adimplere, mundo offerentes « caritatem veritatis » et caritatem ipsam 
in veritate exercentes. 

Quoad singula capita, praesertim proponimus: 
1. In n. 27, pag. 24, post lin. 14, opportunum esset mandatum positivum 

caritatis erga omnes explicite recolere, quia in hoc « mandato novo » est solutio 
originaria quaestionum circa necessitates personarum, quam Evangelium proponit, 
etiam ut circa mala in hoc numero commemorata et quae saepe etiam litteratura 
marx-leninista describit et denuntiat, « visio » et spiritus christianorum melius af-
fulgeant. 

Propterea sic addendum esset: Bona vero et mala omnia quae in mundo ho­
dierno circa personam humanam verifican tur, Ecclesia secundum spiritum et man­
da tum caritatis considerat: bona ut promoveantur et perfecta per Dei et proximi di-
lectionem reddantur; mala vero ut magis magisque in dies per humanitatis et cari­
tatis opera profligan tur. 

2. ítem n. 31 , pag. 26, post lin. 15, addendum esset: Ad quae omnia obti-
nenda in mundo hodierno, incrementum caritatis quae a Christo docetur et man-
datur pro ómnibus hominibus Ecclesia fovet et promovet ómnibus suis viribus et 
opportunis incoeptis. 

3. ítem n. 49, pag. 39, post lin. 6, addendum esset: ... et hanc quidem mis-
sionem caritate Christi compulsa Ecclesia adimplet in mundo, ad « novum man-
datum » eius fideliter exequendum. 

4. ítem n. 54, pag. 42, post lin. 43, addendum esset: Caritas autem qua 
Ecclesia « opere et veritate » omnes homines secundum mandatum Christi amplec-
titur, eius praesentiam in mundo efficaciorem reddit, et dona quae in sacra liturgia 
et praesertim in sacramento Eucharistico obtinet, amplissime ad omnes expandit. 

5. ítem quod n. 85, pag. 66, post lin. 35, addatur: ... quae caritas est radix, 
vis supernaturalis et principium dynamicum totius actionis christianorum, etiam in 
ordine oeconomico-sociali instaurando et perficiendo et ex ea fundamentum vali-
dissimum et firmissimum institutionibus oeconomico-socialibus praeberi potest. 

6. Ad n. 89, pag. 71, post lin. 24, addendum esset: ... et magna caritate, ex 
praecepto Christi, omnes homines immo et eorum institutiones valoresque, amplec-
titur et ad finem obtinendum, bonum commune, adiuvat. 

7. Ad n. 102, pag. 81, post lin. 18, addendum esset: In quibus ómnibus exe-
quendis Ecclesiae Pastores una cum fidelibus ex caritate Christi impulsi operantur, 
ut vera pax, quae caritatis est fructus, per rectas iustitiae et communis adlabora-
tionis vias obtineatur. 

Moderator: Exc.mus secretarius generalis legit textum ulterioris suf-
fragationis. 

Secretarius generalis: Suffragatio 361: « An placeat ut textus n. 13 
ita immutetur ut legatur ... » [c/. pag. 596~\. Placet an non placet? 

4 

EXC.MUS P. D. VILLELMUS PHILBIN 
Episcopus Dunensis et Connorensis 

Venerabiles Patres, 
In conclusione huius documenti opportunitas habetur relinquendi 

quaestiones particulares et corrigendi defectus, si qui sint, generalioris 
speciei qui se forsan per totum textum manifestarunt. Unus eiusmodi 
defectus ita eminet ut remedium satis substantiale hic in fine requiratur, 
si quidem per modificationem in hac tantum parte eliminari potest. 

Defectus hoc modo oritur: In hoc schemate conati sumus indicare 
mundo hodierno quid possit Ecclesia contribuere ad res humanas melius 
ordinandas, praesertim relate ad ordinem naturalem et temporalem. In 
responso ad talem tantamque quaestionem, exspectandum erat ut claris-
sime et principaliter indicaretur donum máximum quod nos conferre 
possumus, praesertim si hoc donum ad nostram religionem unice pertinet. 

Quid tamen de facto invenitur? Textus constitutionis modo philo-
sophico et paedagogico examini laborioso subicit mores et tendentias 
huius aetatis, quae bona sunt laudans, quae mala deplorans, adhibitis 
consiliis et admonitionibus ad problemata contemporánea solvenda. Certo 
certius habemus ius et officium muñere institutoris et doctoris fungendi 
quoad distinctionem inter malum et bonum. Sed talis instructio non 
constituit auxilium praestantissimum nostrum pro mundi necessitatibus. 
Plurimi docti, et non tantum christiani, legem naturalem saltem quoad 
substantiam accurate interpretati sunt. Quantum ad accuratiorem inter-
pretationem ab Ecclesia datam, haec iam inveniri potest in libris innu-
merabilibus, et quidem in multis non minus perfecte exarata quam in 
textu nostro. 

Videmur opportunitate exceptionali abuti si in talibus interpreta-
tionibus minutis immoramur, praetermittentes aliquid quod multo maius 
adiumentum mundo conferre potest. 

Obstaculum máximum contra mundi ameliorationem non est igno-
rantia mali et boni, sed difficultas ex parte voluntatis hominis faciendi 
id quod bene noscit bonum esse et vitandi id quod malum. Virtus spe­
cialis religionis nostrae est quod huic praecisae infirmitati humani ge­
neris subvenit. 

Quasi lapis fundamentalis praedicationis S. Pauli exstat doctrina sua 
de impotentia hominis legem etiam naturalem, quamvis in corde im-
pressam, viribus tantum naturae implendi. « Velle enim adiacet mihi », 
ait, « perficere autem bonum non invenio. Non enim quod voló bonum, 
hoc fació, sed quod nolo malum, hoc ago » Quod non valet solum 
de individuis, nam in his verbis invenitur quasi compendium totius hi-
storiae humanae. Quidnam igitur medicamen praestat Evangelium huic 
conditioni? Nec scientiam nec eruditionem. Audiamus Paulum ad Ec­
clesiam, scil, hic Romae collectam loquentem: « Infelix ego homo, quis 
me liberabit de corpore mortis huius? Gratia Dei per Iesum Christum 
Dominum Nostrum » ...2 

Única spes mundi, etiam mundi hodierni cum ómnibus suis comple-
xitatibus, est Christus, non tantum qua Praeceptor legis moralis sed má­
xime qua Auctor gratiae cuius auxilio lex adimpleri possit. Nobis igitur, 
venerabiles Patres, et praesertim in con textu de quo agitur, praedicandus 

est Christus qui dixit: « Sine me nihil potestis faceré » ...3. Omissa in 
tali hoc documento doctrina de necessitate gratiae, vix videmur in per­
sona christianae Ecclesiae loqui. Sic loquebantur Pelagiani qui doctri­
nam ...4 Christi magnopere extollebant et inculcábante qui tamen pec-
catum originale et necessitatem gratiae minuebant. 

Itaque, eliminanda est suggestio quae subintellegi per totum textum 
potest, nempe ad negotia mundi bene dirigenda requiri tantum ut velint 
homines has nostras instructiones exsequi. Insistendum est talem vo-
luntatem parum valere sine gratia Christi. 

Responsum sane promptum est, nempe mundum hodiernum ita im-
butum esse sensu se sibi sufficere ut nullatenus paratus sit talem nuntium 
accipere. Sed quidquid de eventu, nonne Evangelium integrum est nobis 
praedicandum? « Vae mihi », ait S. Paulus, « nisi praedico Evangelium »; 
et iterum: « Non erubesco Evangelium ». 

Et nescio an tempus sit inopportunum tali nuntio. E contra possibile 
est ut attraherentur multi homines aetatis nostrae, sicut nunquam antea, 
ad Christum sub hoc praeciso aspectu. Testimonia insufhcientiae homi­
num eorumque indigentiae Christi abundant sane in documentis cuiusvis 
temporis. In memoriam iuvat revocare locum in quo S. Augustinus in 
Confessione sua narrat se ad Evangelium attractum esse, non propter 
principia theoretica, quamvis altissima, in eo contenta, sed propter auxi-
lium voluntati caducae humanae in eo promissum. Recolendus est locus 
in Apología card. Newman ubi argumentum eloquenter exponit quod 
ex tota luctuosa historia et experientia humana erui potest pro exsistentia 
alicuius cladis primordialis, qualis ab Ecclesia peccatum originale, fons 
infirmitatis nostrae, nuncupatur. Ex auctoribus etiam 6 saecularibus testi­
monia exstant. Imperfectio et insufficientia hominum, etiam indolis no-
bilioris, est veluti thema constans tragoediae Graecae, necnon multo 
postea Shakespearianae. 

Quae testimonia hodie, ut nunquam antea, tristissima aetatis nostrae 
experientia confirman tur. Mundus hodiernus exspectationes altissimas 
generat, aspirationes nobilissimas colit et nutrit. Sed inter signa ...7 huius 
temporis ...8 nonne reputanda sunt bella atrociora et ingentiora quam 
unquam antea, bella contra totos populos non exclusis feminis et 
pueris? ...9 

Et multa alia possunt addi.i0 Multi homines fratres 1 1 nostri temporis, 
conscii eventus infelicis inspirationum 1 2 suarum, in profundam maesti-
tiam et pessimismum, ne dicam desperationem, ...13 in dies labuntur. 
Nonne haec maestitia posset esse quasi praeparatio evangélica, nonne 
posset opportunitatem nobis praebere eorum corda tangendi nuntio: 
Adiutorium nostrum in nomine Domini? ...14 Allocutio nostra ad mun-

dum debet esse 15 per modum « Manifestó Christiani », non pusillani-
miter sed cum fiducia et fide proclamans remedium unicum ... I 6 huius 
temporis et cuiusvis temporis. « Iesus Christus heri et hodie: Ipse et 
in saecula » ..." 

Forsan auxilio esset commissioni si mens Patrum quaereretur circa 
mutationem tituli constitutionis in sensu iam a pluribus advocato. 

Propono igitur ut vel conclusio huius constitutionis in hoc sensu 
reformetur, vel potius totum documentum, expositione theoretica multo 
contracta, circa argumentum praedictum tamquam centrum retractetur. 
Dixi. Gratias. 

In textu scripto tradito: 1 (Rom. 7, 18-19). 2 (Rom. 7, 24-25). 3 (lo. 
15, 5 ) . 4 moralem. 5 deest. 6 quoque. 7 distinctiva. 

8 — signa quidem temporis — . 9 Immo, auctores sumus criminis extermi-
nandi tum totam stirpem tum totam classem socialem. Delicta cuiusvis generis in 
dies crescunt, etiam apud iuveniles, non obstantibus progressu educationis necnon 
novis subsidiis publicis a potestate civili latissime distributis. Omnis profectus 
noster ambivalens est: progressus scientiae affluentiam maximam creat et pauperta-
tem ingentem tolerat, confert hominibus tum dominationem orbis tum periculum 
exstinctionis omnis rei viventis. 1 0 deest. 1 1 deest. 1 2 aspiratio-
num. 1 3 lapsi sunt et. 1 4 Ne omittamus opportunitatem incompara-
bilem. 1 5 proferri debet. 1 6 mundi. 1 7 (Hebr. 12, 8). 

Secretarius generalis: Suffragatio 362: « An placeat textus numeri 25 
per modum conclusionis schematis exaratus, ita ut legatur . . .» [cf. 
pag. 596~\. Placet an non placet? 

5 
EXC.MUS P. D. PETRUS BOILLON 

Episcopus Virodunensis 

Venerabiles Patres, 

Vestrum misericordiam imploro si ultimus post tot gallicos Patres 
de bello loqui intendo; sed nos, Galli, per hos 70 annos tria in nostro 
territorio bella gravissima sustinuimus; ideo aliqua de bello glossolalia 
affecti sumus, sed in nomine 80 Patrum diversarum nationum mundi 
loquar.1 

In schemate, quae de bello dicta sunt2 miscentur distinctionibus quae 
ea quasi inefficacia et inania reddunt, ut iam plures dixerunt Patres, inter 
quos em.mus card. Léger. Quae distinctiones e communi de bello theo-

logia eruuntur ac hodie adhuc in manualibus repetuntur. At bellum de 
quo in hac theologia agitur, ita a bello hodierno essentialiter difíert, ut 
non de eadem re, sed tantum de eodem verbo loquatur. Scil.: 

1. Distinctio inter arma conventionalia et non conventionalia. 
In mea autem sola dioecesi, Verdun, iam ante hos quinquaginta 

annos, armis tantum conventionalibus, occisi sunt una millio trecentique 
milia virorum. Quid ergo significat ista distinctio, aut quem ad nume­
rum poni debet limes? 

2 . Distinctio inter bellantes et non bellantes. 
Hodie vero natio universa, et in industria, et in metallis, et in agris, 

et in scientificis laboratoriis, et ubique, bello partem habet. Aliunde 
egomet, cum ad pugnam ut miles iré coactus essem, tam innocens eram, 
meo sensu, quam ii qui vitam degebant civilem. Sicut enim non bellan­
tes, personae humanae sunt et bellantes! 

3 . Loquuntur de « mediis proportionatis », quod est impossibile. 
Experientia enim constat quod si bellum admittitur ac incipitur, impla-
cabilis lex belli id exigit ut quam citius inimici damnis opprimantur ma-
ximis ut quam citius bellum finiatur. Etenim non his distinctionibus, sed 
belli necessitatibus — proh dolor! — hodierni belli duces oboedire tenen-
tur 3, quod evidenter illustravit recens bellum mundiale. 

4 . Dicunt iterum: « damna praevidenda et circumscribenda sunt », 
quod est magis impossibile. Talis est enim hodie et homini ingenii po-
tentia et nationum interdependentia quin ullus limitem quemdam prae-
videre possit nec in damnis ferendis, nec in conflictus extensione. Qua­
propter distingui non potest inter minora et maiora bella, quia bellum 
etiam minus, ut aiunt, genus humanum in proximam pellit universalis 
belli occasionem. Unde gentis humanae terror universus, ubi bellum, 
etsi longinquum et circumscriptum, oritur, quod nunc patimur e bello 
nascente inter Indias et Pakistán, quod Deus avertat. 

Ergo hae distinctiones hodie reiiciendae sunt et a schemate toilendae, 
si quidem non vult Concilium doctrinam mundo hodierno haud apta-
tam proponere. 

Nos, venerabiles Patres, una tantum missione fungi debemus: in 
nomine Domini, ad faciem populorum, sicut Dilectus Papa Noster Pau­
lus, clamare: « Fratres estis in Christo: bellum faceré non licet! » ...4 

Illud tándem in ipso Concilio addere debemus: immania bella quae 
occidentales quae christianarum nomine in mundo vocatur nationes inter 
se gesserunt, máximum Evangelio accipiendo obstaculum opposuerunt 
apud illas gentes quae Christum ignorant. Caveamus ne distinctionibus 
iam non congruentibus istud scandalum iterum atque iterum permit­
iere videamur. 

Attamen, quia remanet periculum aggressionis, plures dixerunt, non 
tantum bellum damnare, sed Pacem instruere necessarium esse 5, cui opus 
est auctoritate internationali. Sed non sufficiunt institutiones. Requiritur 
enim ut opinio publica, i. e. gentium civiumque singulorum conscientiae 
hunc ad finem educen tur. Quod est praecipue Ecclesiae oíficium quia 
illa educatio esse debet educatio moralis aut potius evangélica. Scil.: 

Humilitas in ordine internationali, ut cives rectoresque nationum 
limitem admittant supremae nationali independentiae erga auctoritatem 
internationalem. Vae superbiae, etiam nationali! 

Paupertas in ordine internationali, ut qui ditiores sunt nationes 
earumque cives singuli, realem imminutionem divitiarum et victus 
sponte accipiant erga pauperes nationes; potiusquam ditiorum fortunas 
ipso bello immunde crescentes. Experientia constat! 

Dulcedo, quae est ipsius Christi mirabile signum, « mitis et humilis 
cor de »? dulcedo etiam 7 in re internationali ut recusent homines violen-
tiam armorum et iniustitiam, non violentia armorum sed violentia iusti­
tiae impelíante Cuius testimonium dant qui « Actionem sine violentia » 
suscitant atque operantur, fortiter, cum dolore, sed absque violentia 
tam intra nationem quam inter nationes militantes secundum iustitiam 
contra omnem iniustitiam. E quibus, dum de bello in hac aula loquimur, 
viginti mulieres laicae, in ipsa Roma, ieiunium completum et orationem 
ducunt, ut Spiritus Sanctus nos illuminet de bello et de pace? Liceat 
mihi illarum vocem breviter praebere: « Ces femmes de divers pays, 
catholiques et protestantes, se sont demandé comment, en tant que méres 
et gardiennes de la vie, elles pourraient á leur degré prendre part aux 
responsabilités du Concile. Incitées par le conseil de Paul VI á se mettre 
en état de veille spirituelle et par l'Encyclique Poenitentiam agere de 
Jean XXIII, elles ont jeüné et prié 1 0 pendant ces dix jours, retirées dans 
une maison religieuse, suppliant le Seigneur d'inspirer aux Peres Con-
ciliaires les solutions évangéliques que le Monde attend ». Dixi. Gratias. 

In textu scripto tradito: 1 deest. 2 nonnulla recte dicuntur de bello 
hodierno. Attamen diversis. 3 impelluntur. 4 Attamen remanet ali-
quando necessitas arma armis repellendi. Sed illud quoque, ut ait em.mus card. Ot-
taviani, malum est quia bellum est. Ergo promulgare debemus obligatio moralis 
gravissima auctoritatis mundialis ad bellum impediendum. Sed ut sit illa institutio 
efficax, necesse est conscientiam universam instruere de illa obligatione quae com-
petit renuntiationem independentiae supremae uniuscuiusque nationis erga auctori­
tatem universalem. Quod si populi, si opinio publica, si nationum rectores admit­
iere nolunt, quaecumque sunt orationes verbosaeque declarationes de pace, bellum 
admittunt. Ad quam conscientiam efformandam, Ecclesia activam participationem 
fortiter partem habere debet. Nec dicant auctoritatem mundialem imperfectum fore 

ac decisiones eius non semper iustitiae conformes. Num iustius pondus armorum? 
Non inter homines, sed inter lupos iustam legem determinat validioris violentia. 
Aliunde illa ipsa imperfectio, quae ómnibus inest rebus terrestribus, infinite melior 
est optabiliorque quam ista horrenda, odiosa, fera humanarum rerum moderatio 
quae bellum vocatur. 5 ut plures dixerunt, necesse est, non tantum bellum 
damnare, sed Pacem instruere. 6 deest. 7 deest. 8 sed non for-
titudinem in actione. 9 deest. 1 0 jeüneront et prieront. 

Moderator: Exc.mus secretarius generalis proponit nunc suffragationi 
quaesitum genérale. 

Secretarius generalis: Patres venerabiles, antequam lego suffragatio-
nem, precem vobis porrigere debeo. Durante suffragatione, valde fasti-
diosum est, quod aliqui Patres sine ulla permissione distribuant inter 
confratres circulares, folia, et hoc munus dent assignatoribus loci. Ut 
evidens est, ita suffragatio valde implicatur. Ergo rogo vos ut normis quas 
iam diximus alus sessionibus oboedientia praestetur ac oboedientia pro 
ordine publico, ita ut omnia recte fieri possint; nam suffragationes sunt 
res magni momenti et non possunt turbari his distributionibus privatis. 
Gradas! 

Lego nunc textum ultimae suffragationis hodie. Pag. 95: «An 
placeat — quaesitum genérale — an placeat expensio facta a Commis-
sione Conciliari circa modos reliquos qui nn. 14, 15, 16, 17, 18, 19, 20, 
respiciunt ». Placet, non placet, uti fieri solet. 

EXC.MUS P. D. GABRIEL GARRONE 
Archiepiscopus Tolosanus 

CONCLUSIO DISCEPTATIONIS 

schematis de Ecclesia in mundo huius temporis 

Patres venerabiles, 
Ultimus de priore schemate locuturus ex officio, patientem vestram 

attentionem rogo.1 

De schemate XIII in interventionibus non sine acritate2 interdum 
íudicatum est. Nec sine fundamento. Difficultas enim subiectae materiae 
redactores non fugerat, nec inde operis imperfectio. Primum enim ten-
tamen parabatur ad novum modum loquendi in Concilio quo initium 
sumeretur dialogi cum mundo. Non potest igitur commissio non gratis-
simam esse Patribus et eorum animadversionibus, quorum gratia fieri 
poterit schema Concilio dignum vel saltem dignius. 

Imprimís, a pluribus Patribus requisitum est ut textus brevior fieret. 
Abbreviabitur igitur? et quam máxime: de hoc imprimis commissio sol-
licita erit. 

Nunc, quaedam de punctis difficilioribus. 
De appellatione schematis. Schematis destinationem nemo in quae­

stionem revocavit: ad christianos nempe dirigendum est, sed etiam, ultra 
christianos, ad universitatem gentium. 

Plures tamen, ex eo ipso, censuerunt appellationem « Constitutio­
nis » iam non convenire, cum textus ad homines dirigatur qui non sunt 
Ecclesiae subiecti et ab ea ligari non possunt. Nec, ut ipsi addunt, verbum 
« pastoralis » quidquam affert, cum totum opus Concilii pastorale sit. 

Dolendum tamen esset si appellatio, quaecumque sit finaliter,4 aucto­
ritatem schematis minuere videretur: Ecclesia enim ex necessitate ad-
ducta est ad definiendam positionem suam ad mundum. Quaestio eludi 
nequit: nonnisi autem e fontibus doctrinae solutio erui potest. Schema 
igitur doctrinam Ecclesiae dicere intendit, nec officit quod hanc ómnibus 
praebere, etiam intendat. Verbum « pastorale » significat — non obstan-
tibus verbis infelicibus relationis — hanc doctrinam expresse ad hoc 
praesentari ut in mundum nostri temporis et in quaestiones eius lumen 
suum proiiciat. 

Quidquid sit de his, atiente considerabuntur obiectiones et sugge-
stiones Patrum qui ipsi, suo tempore, suffragium de hac re ponent.5 

De modo loquendi. Non multis censuris obnoxius fuit modus lo-
quendi schematis. Multoties testimonia nobis etiam advenerunt a 6 laicis 
textum intelligibilem ipsis fuisse1. Nec parvum meritum erat in tanto 
negotio. 

De latinitate quidem tacere non licet. Evidens est enim excusatio-
nem non dari, si textus latinus, fidem facturus in re conciliari, perspi-
cuitate non polleret. Igitur 8 votis Patrum innixa, commissio — quod 
iam in votis suis fuerat — claritatem praeponere curabit classicae per-
fectioni, etiamsi quosdam neologismos cum licentia Patrum inde intro-
ducere oportebit. 

De parte introductoria, quasi nulla facta est obiectio gravis, praeter-
quam for san 9 necessitatem semper 1 0 ad universum mundum advertere: 
quod in toto decursu schematis cordi nobis erit. 

De quibusdam verbis. ínter difficultates schemati oppositas, haec 
erat quae de verbis sub acceptionibus diversis successive sumptis orie-
batur; unde in textu aequivocationes. ínter quae, verbum « mundus ». 
Hoc veluti principium affirmandum est: verbum in sensu acceptum iri 
máxime communi, secundum quod sub titulo schematis ab ómnibus clare 

intelligitur, homines scil. hodiernos sive in seipsis sive in complexu con­
sidérateos quem inter se et cum universo materiali efformant. In quem 
mundum proiicere licebit luces illas, e revelatione ortas, quae diversis 
respondent sensibus, se invicem complentibus, quos verbum « mundus » 
in Sacra Scriptura assequitur,11 unoquoque loco Scripturae 1 2 utique in 
sua determinata significatione fideliter sumpto. 

Quoad « Ecclesiam », secundum placita Patrum, et etiam secundum 
lineam in constitutione de Ecclesia electam, intentio commissionis erat 
in schemate « Ecclesiam » ab initio de Populo Dei in genere intelligere,13 

qualis hominibus commiscetur; in fine tantum primae partis formaliter 
et expresse « Ecclesia » 1 4 ut structura hierarchica, ordinata habebatur.15 

Satis facile, ut16 videtur, pressius ad usum verborum huiusmodi invi­
gilare curabimus." 

Quoad primam partem. Tres frequentiores et graviores censurae 
factae sunt, quae de facto conveniunt: textus enim nonnunquam nimis 
« philosophice » agere dictus est, nimis in notionibus sic dictis natura-
libus immorans; et inde nimis candide « optimisticus » erga mundum 
realiter et multifarie pravum, peccato nempe obnoxium; nimis tándem 
« staticus » et istius notae « dramaticae » expers, quae ipsi competeret,Xi 

cum vita hominis in mundo colluctatio sit cum Christo contra peccatum 
et contra Malignum. 

Non dubitari licet animadversiones istas, instanter repetitas, verum 
defectum manifestare. Ideo statim ab initio — sive in ipso prooemio, 
sive in fine expositionis praeviae, sive utrobique — erigetur fundamen-
tum Mysterii Christi a quo lux in omnes aspectus et in omnes successivos 
gradus expositionis extendatur et fulgeat, ita ut inde hanc intimam 
vitam hauriant qua carere visi sunt, et totus textus hanc flammam obti-
neat « propheticam » et illam incitationem quae materiam decent. 

Quod certo fiet. Dúo tamen advertenda sunt: 
1. secundum Patrum vota in priori sessione, servanda erit exigentia 

— ex destinatione textus et ex natura rerum orta — procedendi a faci-
lioribus et communioribus ad altiora per gradus continuos. 

2. sunt veritates naturales quas Revelatio et Ecclesia expresse suas 
facit19 et etiam ut in fide fundamentales respicit20 qualis est Creatio. 

His dictis, igitur ad corrigendum defectum denuntiatum 2 1 enixe la-
borabitur. 

De atheismo. Multae et quidem gravissimae interventiones athei-
smum respiciebant. 

Plañe conscia fuerat commissio malum máximum in hoc tempore 22 

sub hoc verbo designari, et hinc imminere hominibus et conditioni huma-

47 

nae máximum periculum. Ipsa tantum, ut ita dicam, honestatis sollici-
tudo ad dubitandum adduxerat, ne videremur tractare voluisse integre, 
paucis paginis, problema tantae complexitatis et diversitatis. Et praeser­
tim, totum ipsum schema per seipsum responderé atheismo intendere 
debetn 

Sed hanc haesitationem commissionis24 Patres transgredí velle vi­
dentur. Inspicientur igitur interventiones cum máxima cura, ita ut sug-
gestiones ad effectum deducantur.25 

De secunda parte schematis. Animadversum est generatim, et quidem 
recte, nexum inter hanc secundam partem et priorem, in qua tamen 
fundatur, vix apparere. Defectus huiusmodi gravis est et omnino tol-
lendus. Oportet enim ut clare appareat posteriorem partem nihil aliud 
agere, nisi ad saepta determinata doctrinam applicare in priori parte de-
finitam, et quae summatim in notione fundatur personae humanae, di-
gnitate praeditae ex natura sua spirituali, quam a Creatore accepit,26 et 
ex ordine ad Deum amandum et in Christo participandum. 

Aliter de aliis partibus huius secundae partis actum est. 
Aliud quidem capitulum — quod dolendum videtur ...27 — nonnisi 

distracto modo inspectum est. Alia autem attente considerata sunt et 
multis censuris affecta, saepe quidem 2 8 in sensus e regione oppositos,29 

ut videre est in re oeconomico-sociali. Subiicientur sedulo examini sive 
interventiones in particulari sive summa ipsarum, etiamsi inde pateat 
necessitas verae et profundae retractationis. 

Ideo, quemadmodum textum hunc Commissio votis Patrum fideliter 
obsequens elaboravit, eadem obsequentia et sine ulla haesitatione, ite­
rum ...30 assumptura est ad reficiendum, gratias Patribus agens pro gene­
rosa collaboratione et indulgentiae ipsorum confidens. 

In textu scripto tradito: 1 deest. 2 acriter. 3 deest. 4 deest. 
5 suffragio suo de hoc decident. 6 e contra testimonium advenit ex. 7 esse 
ipsis. 8 deest. 9 deest. 1 0 deest. 1 1 deest. 1 2 deest. 
1 3 intelligi. 1 4 deest. 1 5 deest. 1 6 deest. 1 7 deest. 1 8 com-
petít. 1 9 fecerunt. 2 0 deest. 2 1 defectus denunciatos. 2 2 deest. 
2 3 intendit. 2 4 deest. 2 5 ducantur. 2 6 divina creatione habet. 
2 7 et explicandum esset. 2 8 deest. 2 9 appositos. 3 0 textum. 

Moderator: Gratias, exc.me Domine! Et nunc, continuatur discep­
tatio de activitate missionali Ecclesiae. 

PATRUM ORATIONES 
(De activitate missionali Ecclesiae) 

6 
EM.MUS P. D. IOSEPH CARD. FRINGS 

Archiepiscopus Coloniensis 

Venerabiles Fratres, 

Loquor etiam nomine multorum episcoporum in missionibus labo­
rantium. 

Schema quoad substantiam valde placet. Laudanda imprimís est pro­
funda et ampia explicatio fundamenti theologici activitatis missionalis, 
quae activitas in essentia Ecclesiae collocatur et ita in sua intima et per-
enni necessitate apparet. Talis explicatio hodie videtur necessaria; sunt 
enim non pauci qui quaerunt, utrum adhuc activitas missionalis Ecclesiae 
necessaria sit, cum Deus viis sibi notis homines etiam sine visibili aggre-
gatione ad Ecclesiam corpori Christi aggregare et ita salvare possit. In 
hac, ut ita dicam, crisi conscientiae missionalis non sufficit veteres for­
mulas repetere, sed egemus nova fundatione activitatis missionalis, qua 
ostenditur, quomodo Ecclesia missionem Christi participans et conti-
nuans semper missa et missionaria est et esse debet. Grato animo, quod 
schema optime de hac re dicit accipimus. Sed forsitan adhuc magis posi­
tive demonstrari posset, missionem Ecclesiae ad salutem hominum revera 
pertinere. Quia, etsi singuli — qua singuli — sine aperta adhaesione ad 
Ecclesiam salvari possint et revera ex parte salventur, tamen genus hu­
manum qua tale sine ministerio Ecclesiae et quidem missionariae ad 
salutem finalem iuxta fidem nostram numquam pervenire posset. 

Liceat adhuc unam emendationem proponere. In cap. I I , n. 16, et 
etiam in cap. I I I dicatur aliquid de muñere missionario cleri autochthoni. 
Certe hoc munus habet clerus autochthonus non solum conservare quos 
iam invenit christianos, sed eius muneris est, quia particeps est ipsius 
operis missionalis, penetrationem christianam proprii populi continuare 
et complere quam coeperunt missionarii extranei. Hoc nobile officium, 
difücile et virtute Christi tantum explendum, est officium cleri autochthoni. 

Conduelo, schema in genere valde commendandum esse. 

Textus scripto traditus: 
Schema quoad substantiam mihi placet. Laudanda est imprimís explicatio pro­

funda et ampia fundamenti theologici activitatis missionalis Ecclesiae, quae activitas 

in ipsa essentia Ecclesiae collocatur et sic in sua intima et perenni necessitate de-
monstratur. Talis explicatio hodie veré necessaria est, quia non pauci quaerunt, 
utrum activitas missionalis adhuc necessaria sit, cum Deus viis sibi notis homines 
etiam sine visibili aggregatione ad corpus Ecclesiae corpori Christi aggregare et 
salvare possit. In hac crisi conscientiae missionalis non sufficit formulas veteres repe-
tere, sed nova fundatione activitatis missionalis egemus, quae monstrat, quomodo 
Ecclesia missionem Christi participans et continuans semper missa et missionaria 
est et esse debet. Grato animo accipimus, quod hac in re schema nostrum optime 
dicit. Forsitan adhuc magis positive declaran posset, missionem Ecclesiae revera 
ad salutem hominum pertinere. Quia, etsi homines qua singuli sine externa con­
iunctione cum Ecclesia salvari possint et revera salventur, genus humanum qua 
tale sine ministerio Ecclesiae et quidem veré missionariae ad salutem finalem se­
cundum fidem nostram pervenire numquam posset. 

Quoad reliqua capita, quae haud minus placent, duas emendationes propo-
nerem: 

1. In cap. II , de opere missionali nempe, clarius aliquid dicatur de connexione 
operis missionalis cum testimonio oecumenico, quia nusquam separado christiano­
rum maius scandalum praebet quam in missionibus, et spiritus oecumenicus nusquam 
tam necessarius est quam hic. 

2. In eodem cap. II , n. 16, et forsitan etiam in tertio capite aliquid dicatur 
de muñere missionario cleri autochthoni, cuius munus non solum est conservare, 
quos iam christianos invenit, sed qui ipsius operis missionalis veré particeps pene-
trationem christianam complere debet, quam missionarii extranei incipiunt. 

7 

EM.MUS P. D. BERNARDUS IOANNES CARD. ALFRINK 
Archiepiscopus Ultraiectensis 

Venerabiles Patres, 

De schemate decreti de activitate missionali Ecclesiae, quod schema 
in nova redactione valde est emendatum, tres faceré liceat observationes 
generales theologicas.1 

I - De conceptione nimis hierarchica activitatis missionalis. Consti-
tutio dogmática de Ecclesia 2, « Lumen gentium », loquitur de charactere 
missionali Ecclesiae in cap. I I , ubi agitur de Populo Dei, antequam sermo 
fuerit de distinctione inter clericos et laicos. Subiectum proinde activi­
tatis missionalis est totus populus Dei, sub ductu quidem hierarchiae 
ecclesiasticae. Haec conceptio obumbratur in nostro schemate de activi­
tate missionali Ecclesiae. Inde a prooemio et in ipso capite fundamen-
tali I, sermo fit de missione Ecclesiae, acsi haec fere unice hierarchiae 
ecclesiasticae committeretur, dum ceteri christifideles hac in re tantum­
modo essent capaces « cooperationis cum episcopis » (vide: n. 5 ... 3, 
n. 6 ... 4, n. 27 . . . 5 ) . Schema decreti tamen de apostolatu laicorum coope-

rationem cum episcopis vocat unam e plurimis formis activitatis aposto-
licae laicorum. In hoc sensu recognoscenda sunt prooemium et cap. I, 
quae fere unice characterem hierarchicum activitatis missionalis exaltant. 
In posterioribus quidem 6 capitibus aliqua dicuntur de populo Dei et 
laicis missionariis (v. g. in n. 33, ubi dicitur: « opus evangelizationis 
officium Populi Dei fundaméntale »; in n. 39, etc.7). Et sic schema no­
strum aliquo modo claudicare videtur duabus conceptionibus. 

Consequentia huius conceptionis nimis hierarchicae missionis Ec­
clesiae plurima sunt: 

A. In cap. I I I , ubi agitur de vocatione missionaria de facto fere unice 
agitur de vocatione clericorum, religiosorum et religiosarum. Vocatio 
missionaria minime tamen limitanda est ad sacerdotes et religiosos, sed 
extendenda est ad laicos, feminas et viros, caelibes et coniugatos. Con-
stitutio enim dogmática de Ecclesia 8 « Lumen gentium » dicit: « Cuilibet 
discípulo Christi onus fidei disseminandae pro parte sua incumbit » ...9. 
Licet in nostro schemate, cap. I I I , n. 24 explicite concedat laicos mis-
sionarios esse posse, índoles huius capitis hos laicos pro cetero negligere 
videtur. Insistendum esset in hoc, quod dantur et vocationes missiona-
riae charismaticae laicorum (uti ceterum patet ex ipsa S. Scriptura: Spi­
ritus suscitavit feminas, coniuges ut Priscum et Aquilam). Totus proinde 
populus Dei a Spiritu Sancto ungitur etiam ad activitatem missionalem, 
dum e contra n. 4 ...10 suggerere videtur unice corpus episcoporum a Spi­
ritu esse unctum in talem activitatem. Único verbo: schema mérito insi-
stit in charismata hierarchica, sed immerito nimis silet charismata non-
hierarchica, quae relate ad activitatem missionalem, praesertim modernis 
in adiunctis, magni momenti esse possunt. 

B. Et secundo,11 alia consequentia huius nimis arctae conceptionis 
activitatis missionalis est haec: In cap. I I , ubi agitur de « praeambulis 
evangelizationis », dialogus cum non-christianis ut mere « praeambulum 
evangelizationis » consideratur (in n. 12 . . . 1 2 ) , dum tamen reapse valorem 
veré evangelizationis habere possit. « Ipsum opus missionale » fere coarc-
tatur ad hierarchiam. Eadem idea redit, quando schema loquitur de prae-
sentia Ecclesiae (in n. 6 . . . " ) : fere semper unice sermo fit de praesentia 
et de plantatione Ecclesiae qua médium seu institutum salutis, parum 
fere de Ecclesia qua communione gratiae, fidei, spei et caritatis et com-
munione fidelium praesentium in ipsa vita humana. 

Secunda animadversio 14: De motivo seu rationibus missionalis acti­
vitatis. Iam in n. 2 dicitur: « Ecclesia (intelligatis: peregrinans) natura 
sua missionaria est », sed ex altera parte tantum in nn. 7, 8 et 9 agitur 
de rationibus activitatis missionalis Ecclesiae. Isti nn. 7, 8 et 9 solidius 

videntur esse redigendi. Ubi in n. 7 agitur de rationibus seu motivis 
activitatis missionalis nihil dicitur de tempore missionis inter priorem 
et alterum Domini adventum, quod quidem motivum solummodo 1 5 ha­
betur in n. 9 , ubi de índole eschatologica activitatis missionalis agitur, 
et quidem tamquam consequentia antecedentium (cum verbo « itaque »), 
quae consequen tia non clare patet. Motivum temporis intermedii est 
authenticum biblicum argumentum, quod iam in n. 7 deberet indicari. 
Unió Ecclesiae cum Christo, qui nondum advenit quia opus suum Sacer-
dotii Magni nondum completum est, deberet primo loco explanan ut 
motivum missionis. Deest in his numeris idea Regni Dei, eiusque relatio 
ad activitatem missionalem Ecclesiae temporis intermedii. 

Et ter tia observatio 16: De spiritualitate missionaria ..." Denique iuva-
ret explicitius explanare, quod mysterium redemptionis, mysterium pa-
schale pentecostale, constituit fundamentum spiritualitatis missionariae, 
quod fundamentum lumine prophetiarum de Servo Jahweh in Sacra 
Scriptura saepius in hoc contextu citatarum, illustratur, uti patet ex plu­
ribus locis Actuum Apostolorum.™ In hoc contextu etiam ad verba quae 
Dominus Noster discípulos mittens ad praedicandum evangelium pacis 
et quae Matth. cap. 10 et Luc. in cap. 10 inveniuntur, schema perop-
portune posset referre, in quibus locis summarium datur condicionis 
omnium missionariorum. Dixi. 

In textu scripto tradito: 1 deest. 2 deest. 3 alinea 1. 4 ali­
nea 1. 5 alinea 1. 6 deest. 7 etiam n. 26 et n. 34 et expresse 
n. 24. 8 deest. 9 (n. 17 necnon n. 35). 1 0 alinea 1. 1 1 deest. 
1 2 lin. 24 1 3 alinea 3. 1 4 I I . 1 5 tantummodo. 1 6 I I I . 
1 7 (cap. I I I , n. 22) . 1 8 ex Act. 13, 47 et 26, 18. 

8 
EM.MUS P . D . CAROLUS CARD. JOURNET 

Venerabiles Patres, 
In schemate de activitate missionali Ecclesiae, pag. 9 , n. 7 ex-

pressius affirmanda esset absoluta necessitas activitatis missionalis. 
A tempore enim quo Christus cruce sua 2 reconciliavit sibi Gentes, 

quae erant longe, et Iudaeos, qui erant prope, annuntians utrisque pa­
cem ...3, non est — sciant hoc vel nesciant homines — alia oeconomia 
salutis nisi Legis novae, praedicandae omni creaturae, ab apostolis et 
successoribus eorum usque ad consummationem saeculi. Legimus de Chri­
sto (Act., cap. IV 4) quod « non est in aliquo alio salus. Nec enim aliud 
nomen est sub cáelo datum hominibus, in quo oporteat nos salvos fieri ». 

Unde 5 pluralitas certe religionum manet sine dubio ut factum, sed aesti-
mari quod haec pluralitas sit de iure et a Deo intenta, esset máxima 
aberratio. 

Deus certe non deserit multitudines ad quas praedicatio Evangelii 
adhuc non pervenit; sed, Ecclesia sua etiam intercedente, supplet de-
fectui huius praedicationis, visitans cor hominum gratiis internis, ita ut 
flde viva possint, saltem implicite et voto, ordinari ad Christum et sic 
per ipsum Christum salvari. Et tune Ecclesia iam incipit esse praesens 
in cordibus talium hominum, sed inchoate tantum, modo imperfecto, 
precario, abnormali, et quasi undique impedita. 

Manifestum est autem quod ista incepta Ecclesiae postulant de se 
liberari ab impedimentis tam internis quam externis, Evangelii praedi-
catione. Ideo missionalis activitas non est de consilio tantum, et ad melius 
esse salutis, sed urgens et de praecepto, ad esse simpliciter salutis novae 
Legis, et promulgatione novae Legis.6 

Unde vox apostoli: « Vae mihi si non evangelizavero » ...7. Sed quo-
modo evangelizare, quomodo aperire aures et cor multitudinum paupe-
rum — sive haec paupertas sit materialium et externarum rerum, sive 
sit spiritualium et interiorum, sicut paupertas Zacchaei publicani8 — 
nisi vigeret in ipsa Ecclesia et in ministris eius, fides ardens, caritas veré 
apostólica, exproprians et exspolians eos, assimilans eos ad Christi ipsius 
divinam paupertatem, qui, cum esset dives, propter nos egenus factus 
est, ut illius inopia nos divites essemus ...9? Dixi. Gradas. 

In textu scripto tradito: 1 linn. 3-11. 2 sanguine suo. 3 (Eph. 2, 
11-18). 4 (Act. 4 , 11-12). 5 deest. 6 deest. 7 (2 Cor. 
9, 16). 8 vel publicani (Le. 19, 8; 18, 10). 9 (2 Cor. 8, 9). 

9 

EXC.MUS P. D. MARTINUS LEGARRA TELLECHEA 
Episcopus tit. Lupercianensis, prael. nuil. Buccae Taurinae 

Venerabiles Patres, 
Loquor nomine septuaginta septem Praelatorum, Vicariorum et Prae-

fectorum Apostolicorum, quorum nomina in secretaria sunt reposita. 
Illi1 sese considerant et de facto sunt plantatores et cultores fidei in locis 
missionum, illique 2, fere omnes, ad aliquam religiosam familiam vel In­
stitutum missionale pertinent. 

I. ínter merita huius novi schematis ...3 nobis valde placet locum 
praestantem conspicere Institutis religiosis et missionalibus in illo reser­
vatum!' Hoc, quod 5 pro Institutis religiosis et missionariis validissimum 

stimulum constituit, valde gratum nobis est? Praelatis religiosis, qui In­
stituía propria filiali corde diligimus, quique zelum miramur quo noslram 
evangelicam solliciludinem participant. Iíaque libenter subscribimus 
emendationem a commissione propositam, prout in fine relationis ap-
pareí circa advocationem Insíitutorum missionalium in partem Dicasíerii 
Missionis. 

I I . Nemini latet quaníum ad incremeníum Missionis conferaní bonae 
relaíiones inler Insliíuíum missionale el Superiorem ecclesiaslicum qui 
illius filius sil. Iam de hac re mulla sapienter commendata et disposila 
invenimus in perpulchra et suo tempore oplima Instructione S. Congre-
gationis de Propaganda Fide, diei 8 decembris 1929. Et de hoc etiam 
nostrum schema pertractal, praesertim in n. 30. Ibi legitur quod « mul-
tum proderit particulares inire conventiones quibus relationes iníer Or­
dinarium loci el Moderatorem Instituti regantur » ...7. His verbis nos 
addere velimus ut praefatae conventiones subiciantur approbationi Dica­
síerii a quo territorium missionale pendet. Cum Instituía missionalia 
incumbuní dilalationi et plantationi Ecclesiae in aliquo territorio, id 
proprio marte non faciunt, sed « a legitima auctoritale missi, fide el 
oboedienlia exeunt in locum quem arandum et inseminandum accepe-
runt » ...8. Et hoc, quocumque nomine iuridico territoria vocentur, vide-
licet vel Vicariatus aut Praefectura, vel Praelaturae ac, etiam aliquando, 
dioecesis. 

I I I . Hinc enim particulare problema quod utinam in schemate con-
venientem solutionem inveniat. Cum aliquod Institutum vocatur ad di-
rectam partem et responsabilitatem assumendam evangelizationis cuius­
dam territorii et operarios pro illo habendos, tractaliones praecedere 
solení nomine Sanctae Sedis per eius respectivum Dicasíerium vel per 
eius in natione repraesentanlem. Immo, etiam superioribus Instituti pars 
agnosci solet in seligendis ipsis Praelatis seu Ordinariis qui, ut patet, 
principales responsabiles missionis erunt coram Ecclesia. Sed en non 
parvi momenti notanda quaeslio: dum in litteris erectionis cuiusdam 
Vicariatus vel Praefecturae expresse fit mentio de Insliluto cui commen-
datur vel committitur, litterae quibus Praelaturae Nullius eriguntur de 
hac re penitus silenl. Proinde, quaeri potest: silentium huiusmodi sup-
ponit, necne, minorem et debiliorem connexionem, minoremque solida-
rietatem moralem Instituti cum Praelaturis quam cum Vicariatibus et 
Praefecturis, et consequenter minorem et debiliorem obligationem Insti­
tuti, reíale ad cooperationem praestandam Praelaturis quam Vicariatibus 
et Praefecturis? 

Certo certius, si conventiones praeviae factae fuerunt, patet quod 

Institutum ex debito iustitiae, diíücile evadere potest suam responsabi-
litatem in actione missionaria Praelaturae, etiamsi de commissione lit-
terae erectionis peni tus taceant. Et non loquimur tantum de coopera­
tione oeconomica quae aliquando possibilis erit, et aliquando non, sed 
de pretiosiori auxilio personarum et de fulcimento morali ab Instituto 
missioni praestando. Sed quid si litterae tacent et hac de causa Institu­
tum devinctum minus se sentiat cum territorio ubi sui sodales adlabo-
rant? Est fere hypothetica exceptio quae, perspecto spiritu missionali 
Institutorum, rarissime darí potest, sed quae dari potest. Tune Praelatus 
sese inveniret tamquam ducem decoratum sine exercitu, omnem respon-
sabilitatem portantem, sed instrumentis necessariis destitutum ad suum 
munus digne exsequendum. Certe quod alia Instituía, prout opportune 
videatur, advocari possunt, et hoc in schemate commendatur, sed haec 
specialis commendatio determinato Instituto facta pro securitate missio­
nis dicenda erit absolute necessaria. 

IV. Conclusio immediata videretur proponere quod in quibuslibet 
litteris erectionis cuiusve territorii missionarii alicui Instituto commit-
tendi, semper expressa mentio fiat de eo. Hoc enim, salva responsabilitate 
praecipua quae penes Superiorem ecelesiasticum remanet, in maiorem 
honorem et stimulum Instituti erit et ad augendam dilectionem et con­
scientiam responsabilitatis et solidarietatis erga territorium inserviet. 

Sed hoc non sufficit. Haec de qua loquimur incongruentia cum aliis 
relate ad Praelaturas devincitur, quae procederé solet praesertim: a) ex 
pluralitate dependentiae iurisdictionum missionalium et consequenti va-
rietate iurisprudentiae; b) ex conceptu canónico Praelaturae nullius qui 
hodie parum aptatur et minus congruit fere ómnibus Praelaturis. 

Quapropter, ad talia magni momenti incommoda vitanda, et longius 
respiciendo, alterutra sequens solutio videtur omnino seligenda et sta-
tuenda: 

Vel 1) In Dicasterio, a quo novae istae missionales circumscriptiones 
seu Praelaturae dependent, officium instituatur intime ac constanter cum 
Congregatione de missionibus coniunctum et collaborans, ut uniformitas 
iurisprudentiae habeatur et nocivae differentiae vitentur; 

Vel 2) melius adhuc, territoria omnia quae veré missionalia sunt et 
ut talia agnoscenda sunt sub única ditione ponantur eiusdem Dicasterii, 
a quo longe maior pars missionum pacifice dependent. 

Venerabiles Patres, hoc 9 máxime claritati, caritati, unitati, aequitati, 
securitati, ac prosperitati favebit. Gradas. Dixi. 

In textu scripto tradito: 1 ex diversis mundi partibus qui, ob titulum quo 
obsignuntur vel ob indolem ministerii iisdem commissi. 2 quique. 3 non 

ultimo. 4 asservatum, « cum Sancta Synodus libenter agnoscit et Deo gratias 
agit pro tot impensis in Dei gloriam et in servitium animarum praestitis » (n. 38, 
pag. 27, lin. 1 s.) ab illis qui « multis abhinc saeculis pondus diei et aestus » in 
missionibus portaverunt. 5 et alia non pauca quae. 6 grata sunt nobis. 
7 (n. 30, linn. 14-15). 8 (n. 21, linn. 3-4). 9 Hoc enim. 

10 

EXC.MUS P. D. SIXTUS MAZZOLDI 
Episcopus tit. Lamenus, vic. ap. Jubaénsis, adm. ap. Morotoensis 

Venerabiles Patres, 

Loquor nomine multorum episcoporum e terris missionum, circa 
schema de activitate missionali Ecclesiae. 

De hoc schemate, aliquae notae humillime proponuntur, non ut 
schema novis emendationibus subiiciatur, nam prout stat est schema 
valde bonum, sed ut aliquid ei addatur, quod ex una parte videtur ha-
bere máximum momentum, et ex alia parte certo certius in schemate 
desideratur. 

1 . Plus minusve omni tempore persecutiones contra Ecclesiam mo-
ventur, nec mirum est nobis considerantibus Domini Nostri Iesu Christi 
claras praedictiones et vocationem ipsam Ecclesiae: etenim in essentia 
eius est ut Mysterium crucis quod servat in dogmate, et reproducit in 
liturgiam, ipsum vivat quotidie in identitate immolationis et oboedientiae 
usque ad mortem et mortem crucis. Etiam diebus nostris quanquam sol-
lemniter ab ómnibus profiteatur absolutum respectum personae huma­
nae, persecutiones dirae contra Ecclesiam eiusque membra aguntur plu­
ribus in mundo locis. Praecones Evangelii libértate veritatem divinam 
docendi pluribus regionibus minime gaudent, saepenumero omni generi 
vexationum obnoxii sunt. 

2. Schema nostrum de hac gravi situatione, quae evidenter semper 
erit in Ecclesia, et de consectariis ex eadem derivantibus, explicite trac-
tare non videtur. Nemo est qui non videat hanc esse quamdam lacunam 
in schemate et inde obligatio surgit ut istae deficientiae sufficienter et con-
venienter provideatur. Praecones Evangelii etenim sine clara iuridica 
defensione, quae in isto schemate esse deberet, relicti sunt, nec ullae 
regulae accommodatae circumstantiis nostri temporis illis dan tur. 

Praeterea saepius Ecclesiae multae in diversis locis solidarietatem et 
auxilium proprium Ecclesiae catholicae tamquam Corporis Mystici, Ec­
clesiis persecutionem patientibus minime praebent. 

Verum est quod multa in Evangeliis proposita habentur a Redemp-
tore ad eorum consolationem et illuminationem, qui persecutionem su-
stinent propter nomen et gloriam Dei. Verum est quod schema de Acti­
vitate Missionali, pag. 7, lin. 34 , nobilissimis verbis exhortat Ecclesiam 
ut procedat « ac ipse Christus processit, via nempe paupertatis, servitii 
et sui ipsius immolationis usque ad mortem ». Tamen pertinere videtur 
ad schema de Activitate Missionali de hac re clarius et ex professo trac-
tare. Iura missionariorum in terris missionum plene declaranda et expo-
nenda sunt. Qua de causa valde utile esse videtur in schemate de Acti­
vitate Missionali explicite addere et exponere, quae nunc proponuntur, 
vel aliqua similia: 

Ad cap. I: in fine n. 7, i. e. post lin. 34 pag. 9 sequentia addantur: 
1 . Ecclesia Christi plenum ius habet annuntiandi veritatem evange-

licam et mittendi missionarios in universum mundum. Quicumque op-
ponitur huic iuri laedit fundamentalem libertatem Ecclesiae et personae 
humanae. 

2. Declarare beneficia quae obveniunt populis cum evangelizantur, 
singulis hominibus et totae societati. 

3 . Cum autem persecutio exoritur contra aliquam Ecclesiam localem, 
Ecclesiae particulares et Ecclesia universalis una cum Romano Pontífice 
actionem adiuvantem poneré deberent. Haec actio quamquam limitata 
mediis probatis religionis, debet dirigi ad defensionem iuris Ecclesiae 
et ad defensionem iuris populorum qui privantur libértate sub persecu-
tione, debet dirigi ad solidarietatem manifestandam et ad auxilium op­
portunum praebendum. 

Quaecumque omissio in hac actione solidarietatis explenda, est of-
fensio contra communionem fidei et caritatis. Gratias. 

1 1 

EXC.MUS P. D. VINCENTIUS McCAULEY 
Episcopus Arcis Portal 

Venerabiles Patres, 

Loquor in nomine plusquam centum episcoporum Africae et aliorum 
locorum. 

Schema in genere placet, et multi episcopi missionarii volunt expri­
mere membris commissionis de Activitate Missionali Ecclesiae satisfac-
tionem et gratias pro schema quod evolvitur a laboribus eorum tam 
arduis. 

Emendationes particulares et expressiones opinionum exspectare pos-
simus, sed in genere schema commendatur et spem fert ut approbetur a 
Patribus conciliaribus, et apud populos Dei daré inspirationem posset 
ad facienda opera missionaria in Ecclesia per orbem terrarum. 

Velim nunc oculos vestros convertere super duae proposita ad hoc 
schema pertinentia, quae mihi videntur valde praestantia. 

Beata María data est exemplar et mater ómnibus qui in Ecclesia 
habent locum seu munus determinatum ... missionariis exceptis. 

De laicis scribitur in schemate de apostolatu laicorum in n. 4: 
« Huiusmodi vitae spiritualis et apostolicae perfectum exemplar colant 
Beatam Virginem Mariam, Reginam Apostolorum, quae dum in terris 
vitam ageret omnino communem, familiari cura et laboribus plenam 
intime semper cum Filio Suo coniungebatur ... Hanc devotissime colant 
omnes suamque vitam atque apostolatum eius maternae curae com-
mendent ». 

Et de religiosis legimus in: « Constitutio dogmática Lumen Gen-
tium », n. 46: « Consilia, secundum cuiusquam personalem vocationem 
voluntarie suscepta ... fervorem caritatis iugiter excitant et praesertim 
ad genus vitae virginalis ac pauperis, quod sibi elegit Christus Dominus 
quodque Mater Eius Virgo amplexa est ». 

Et eisdem in schemate de accommodata renovatione vitae religiosae, 
n. 25: « Deprecante suavissima Deipara Virgine María " cuius vita om­
nium est disciplina " ampliora quotidie incrementa capient ac ube-
riores salutares afferent fructus ». 

Et de cleris ...2: « Beatissimam Virginem Mariam, quae a Christo 
Iesu in cruce moriente discípulo data est uti mater, filiali fiducia diligant 
et colant ». 

Et de presbyteris ...3: « Magni tándem faciant cultum Sanctissimae 
Eucharistiae et devotionem Beatam Virginem: Ipsa enim est Mater 
Summi et Aeterni Sacerdotis, ideoque et Regina Apostolorum ». 

Sed in schemate de activitate missionali Ecclesiae nihil dictum est 
de Virgine María. Si « Ecclesia natura est missionaria » ut contendimus 
in art. n. 2 et cum María declararetur Mater Ecclesiae, « hoc est, Totius 
populi christiani tum fidelium quam pastorum, qui eam Matrem aman-
tissimam appellant » uti dictum est a Papa Paulo VI die 27 novembri 
anno elapso ...4, tune maximi momenti est daré missionariis Mariam ut 
Matrem et exemplar. 

Missionarii quamprimum sunt sicut Duodecim missi ad evangelizan-
dum mundum a die Pentecostés. Illa quae precibus suis imploravit do­
num Spiritus ...5 nunc est implorans eumdem donum super missionarios, 

filios dilectissimos. Regina Apostolorum est vera Mater Ecclesiae, hoc 
est praesertim missionariorum, quia evangelizant mundum non chri-
stianum. 

Propono inserere in n. 23 « de formatione spirituali et morali » verba 
haec: « Huius vitae apostolicae exemplar colat Beatam Virginem Ma-
riam, Reginam Apostolorum seu Matrem Ecclesiae, quae, cum apostolis 
ante diem Pentecostés, precibus suis imploravit donum Spiritus ...6 et 
quam Missionaria et Catholica Ecclesia, a Spiritu Sancto edocta, filiali 
pietatis affectu tamquam matrem amantissimam prosequitur » ...7. 

Propositum secundum: Unum solum verbum dictum est de Sacra­
mento Confirmationis in n. 34. Attamen ut dicitur in constitutione dog­
mática Lumen Gentium n. 11 , si «fideles per Baptismum in Ecclesia 
incorporati » sunt, « sacramento Confirmationis perfectius Ecclesiae vin-
culantur, speciali Spiritus Sancti robore ditantur, sicque ad fidem tam­
quam veri testes Christi verbo et opere simul diffundendam et defen-
dendam arctius obligantur ». 

Baptizatus laicus est apostolus per Confirmationem, secundum doc­
trinam traditionalem Ecclesiae. Spiritus Sancti dona quae confert Sacra-
mentum Confirmationis est maximi momenti in regionibus Missionum. 
Sicut optime dicitur in schemate de apostolatu laicorum, in n. 3 : Omnes 
laici « per Baptismum corpori Christi mystico inserti, per Confirma­
tionem virtute Spiritus Sancti roborati, ad apostolatum ab Ipso Domino 
deputantur ». Sacramentum enim Confirmationis, per characterem eius, 
deputat laicum iam baptizatum ad olios, per verba et opera, ut dicit 
S. Thomas. Nostri catechistae « qui — ut notatur in n. 17 — spiritu 
apostólico imbuti » sunt, debent esse chrismatis unctione roborati. Sic 
laici participant Sacerdotium Christi ad aedificandum Corpus Mysticum 
cuius membra sunt. 

Propono plures animadversiones quae remittendae sunt secretariatui 
generali. 

In conclusione, additio mihi videtur in ipsum textum introducendum 
in fine n. 18, qui tractat de vita contemplativa, necessaria in Missionibus, 
haec verba: « Omnes prae oculis iugiter habent vitae contemplativae 
exemplar, S. Theresiam a Iesu Infante, principalem Patronam Missio­
num ». Dixi. Gratias. 

In textu scripto tradito: 1 (AMBROSIUS, De Virginitate, 1. I I , c. I I , n. 1 5 ) . 
2 scribitur in schemate de institutione sacerdotali n. 8 . 3 re eorum ministerio 
et vita, legimus in schemate de ministerio et vita presbyterorum n. 1 5 . 4 et 
in constitutione dogmática Lumen Gentium n. 5 3 . 5 (cf. Lumen Gentium 
n. 5 9 ) . 6 (cf. Lumen Gentium n. 5 9 ) . 7 (Lumen Gentium n. 5 3 ) . 

12 

EXC.MUS P. D. RADULFUS KOPPMANN 
Episcopus tit. Dalisandensis in Pamphylia, vic. ap. Vindhoekensis 

Venerabiles Patres, 

Ultimus sum, proh dolor!... Patientiam ergo vestram rogo} Novum 
schema decreti de activitate missionali Ecclesiae ob multas rationes laude 
dignum mihi videtur; funditus enim quaestionem hanc subtilem, sed 
pro universa Ecclesia essentialem, tractat, propriam indolem ac naturam 
missionis delineans ac definiens, principia actionis missionalis, ex parte 
omnino nova, statuens, et normas quasdam et regulas sapienter prae-
ponens. Máximum autem progressum novi schematis in eo esse mihi vi­
detur, quod in eo fundamentum theologicum omnis activitatis missiona­
riae optime elaboratum est, et ipsa actio missionalis causa totius Eccle­
siae declaratur. Schema hoc, sine dubio, testimonium eximium, charta 
magna 2 et fructus praestantissimus Concilii huius Oecumenici erit. 

Attamen, ex altera parte, etiam desideria quaedam mihi remanent, 
quae quidem minoris momenti sunt, sed claritati, unitati et contextui 
sententiarum non parum posse attribuere mihi videntur. Sed istas emen-
dationes particulares textus in scriptis Secretariatui tradam! 

Porro ad cap. I hoc notandum esse mihi videtur. In conclusione huius 
capitis, pag. 10, n. 9, aeque et iuste demonstra tur « Índoles eschatologica 
activitatis missionalis », definiens verbum « Missio » — sub hoc respec­
tu — « Epiphaniam Dei in mundo et in Historia », et extollendo ita 
peculiare momentum, quod activitas missionaria in Historia Salutis habet. 

Sed tota haec paragraphus eodem vitio laborare mihi videtur ac 
prima pars schematis « De Ecclesia in mundo ». Indicatur enim pars 
huius finafitatis eschatologicae, dicendo finem missionis — semper sub 
hoc respectu eschatologico — esse « Christum salutis auctorem praesen-
tem » reddere, et « quidquid veritatis et gratiae iam apud gentes quasi 
secreta Dei praesentia inveniebatur, a contagiis malignis » liberare. 

Tacet autem schema praesentiam mali in mundo et4 realitatem regni 
satanae, quod opponitur Regno Dei. Qui multos 5 annos vitae suae in 
campo missionali consumpsit, realitatem regni diaboli et praesentiam eius 
in mundo non semel manifesté expertus est. Etiam vitia gentilitatis clare 
videri oportet, nec licet ea silentio praeterire. Nam etiam realitate talium 
vitiorum comprobatur necessitas missionis. Ut eradicentur vitia gentili­
tatis est altera pars indolis eschatologicae activitatis missionariae. 

Vitia quae in meo et ¡ere in omni6 territorio missionali permagna 

obstacula evangelizationis sunt, praesertim polygamia, concubinatus et 
ebrietas nominari debent. Sed etiam saepe spiritus nationalisticus exag-
geratus ...7 conversioni populorum mundi tertii* obstat, quia religio 
christiana eis apparet ut religio antiquarum potestatum colonistarum. 
Etiam in hoc facto potestas et machinatio diabólica videtur, contra quam 
praesertim fratres nostri episcopatus et sacerdotii autochtonis pugnare 
deberent, quia ipsis concives eorum hac in re facilius aures praebent 
quam nobis. 

Qui nonnisi partes positivas gentilitatis videt, secundum id quod 
in schemate dicitur: « quidquid boni in corde menteque hominum vel 
in propriis ritibus et culturis populorum seminatum invenitur » ut « sa-
netur, elevetur et consumetur » ...9, falso humanismo facile indulget. 
Partes istas positivas omnino videre oportet, sed altera pars negligenda 
non est, ne in motivis mere humanis actio nostra missionalis fundata 
appareat, et missio auctoritatem et fidem perdat, ut actio nostra missio­
nalis superflua esse videatur. Ut evertatur imperium diaboli, arceatur 
multimoda scelerum malitia et tribuantur honor et observantia cunctis 
virtutibus est munus nostrum missionale. 

Hoc idem argumentum etiam fundamentum esse debet in Dialogo 
cum non-Christianis, de quo in n. 11 cap. I I schematis sermo est. Quae 
ibi dicuntur 1 0 de collaboratione sociali et culturali « per varia humanae 
vitae commercia et negotia » non esse possunt nisi pontes n , ut ita dicam, 
ad cor hominum, et12 contactum cum variis coetibus hominum obtinen­
dum. Legitimatio autem nostra actionis missionalis et Dialogi incipiendi, 
fuit, est et erit13 Evangelium et mandatum Christi. 

Proh dolor! legitimatio haec fidem apud infideles quasi perdidit, 
culpa ipsorum christianorum. Separatio enim Ecclesiarum christianarum, 
scandalum hoc, uti in schemate de Oecumenismo óptimo iure dicitur, 
permagnum obstaculum est laboris nostri. Huius scandali14 separationis 
Ecclesiarum ideoque etiam in hoc schemate aliquomodo mentio fieri de­
beret, uti heri D. card. Jager iam proposuit,15 invitando simul omnes 
communitates ecclesiasticas ad quam angustissimam collaborationem in 
campo missionali, quia haec collaboratio vel non-collaboratio, i. e. dis-
sidia inter christianos, momentum decisivum esse potest pro conversione 
vel non-conversione paganorum, quod ergo conscientiam christianorum 
gravissime oneraret. 

Ideoque mihi videtur argumentum, de quo loquor, nempe de reali-
tate regni diaboli, in paragrapho de Índole eschatologica activitatis mis-
sionariae aliquomodo clarius effari deberé; forsitan ...16 hoc modo: 

Lin. 22, post verbum « perficit » ita prosequatur: « Missionibus 
enim, per verbum praedicationis et celebrationem sacramentorum, Chri-

stus salutis auctor praesens redditur in universo mundo, imperium diaboli 
evertitur, multimoda scelerum malitia arcetur, quidquid veritatis et gra­
tiae ..." » etc. ...18 Nunc nova sententia interponatur 1 9: « Ad hoc facilius 
et celerius obtinendum, scandalum separationis Ecclesiarum christiana-
rum, sub impulsu Spiritus Sancti, removeri debet, ut fiat " unus pastor et 
unum ovile ". Sic tándem missio ad plenitudinem eschatologicam tendit ». 

Liceat mihi iam perpauca verba de institutis missiologicis addere, de 
quo in pag. 20, lin. 35 agitur: 

Disciplinae illae principales quidem et auxiliares, de quibus in n. 24,20 

nostris temporibus in pluribus Universitatibus ecclesiasticis et laicis, in 
toto fere orbe terrarum, magna cum competentia docentur, quo patet 
scientiam missionum, quae etiam missiologia vocatur, locum sibi con-
venientem decursu decem lustrorum acquisivisse. Ómnibus professori-
bus et missiologiae peritis qui ad hanc evolutionem attribuerunt, etiam 
hoc loco gratias agere oportet. Optandum sane est ut in ómnibus missio-
nibus unus alterve ex missionariis scientiae missionum peritus exsistat, 
sicuti in schemate votum exprimí tur. ...21 Sicuti autem in ómnibus campis 
nostris temporibus intima22 cooperatio et collaboratio promovetur et 
promoveri debet ut maiores adhuc progressus obtineantur, ita etiam inter 
instituta missiologica, etiam in Urbe, collaboratio fraterna efflorescat 
oportet, ne vires hominum, in casu nostro sacerdotum, quorum in óm­
nibus campis Ecclesiae hodie tanta inopia habetur, dissipentur. Dixi. 
Gratias. 

In textu scripto tradito: 1 deest. 2 deest. 3 1. Quoad nexum 
logicum. a) Aliquando enim sententiae sine nexu lógico iuxtapositae videntur, sal­
tem nexus logicus non facile perspicitur. Ita v. g. pag. 7 n. 4 primo dicitur Christum 
Spiritum Sanctum a Patre misisse, deinde Christum Spiritum Sanctum mittendum 
promisisse, et, tertio, Spiritum Sanctum iam, antequam Christus glorificaretur, in 
mundum opera tum esse. Ordo inversus logicus esset. b) Ñeque satis clarae nec 
logicae sunt radones Incarnationis Iesu Christi, quae pag. 6 linn. 7 ss. enumeran-
tur, nempe: Deus autem ad pacem seu communionem Secum stabiliendam, in histo-
riam hominum intrare decrevit, mittendo filium etc. ... ut homines per illum eripe-
ret de potestate tenebrarum etc. ». In hac sententia sine nexu interno et diversis 
constructionibus verborum rationes redemptionis nostrae iuxtaponuntur. Alias 
emendationes textus in scriptis secretariatui tradam. 4 deest. 5 27. 
6 deest. 7 (cum declaratione independentiae statuum Africae ortus). 8 afri-
canorum. 9 ad gloriam Dei. 1 0 Quod ibi dicitur. 1 1 potest 
nisi pons. 1 2 ad. 1 3 est. 1 4 Praesertim in África Australi hoc 
factum molestissimum est et gravem culpam christianis imponit. Numerantur enim 
ibi plus quam 1200 sectae religiosae. Paganis, qui prima vice nuntium evangelicum 
audiunt, et talem discordiam inter ipsos christianos vident, religio christiana et 
missio tanquam negotia mere humana apparent. Hoc scandalum. 1 5 apparere 

deberet. 1 6 (si Patribus placet). 1 7 iam apud gentes. 1 8 usque 
ad lin. 30 « et beatitudinem hominis ». 1 9 interponitur. 2 0 deest. 
2 1 Pag. 20, linn. 35 ss. 2 2 deest. 

Secretarius generalis: Communico imprimis exitum suffragationum 
quae mane factae sunt: 

Sujfragatio 358: 

Praesentes votantes 2.150 
Dixerunt placet 2.122 

non placet 27 
placet iuxta modum 1 

Sujfragatio 359: 

Patres praesentes votantes 2.152 
Dixerunt placet 2.134 

non placet 16 
Suffragia nulla 2 

Sujfragatio 360: 

Patres praesentes votantes 2.141 
Dixerunt placet 2.127 

non placet 12 
Suffragia nulla 2 

Suffragatio 361: 

Patres praesentes votantes 2.132 
Dixerunt placet 2.110 

non placet 20 
placet iuxta modum 1 

Suffragium nullum 1 

Suffragatio 362: 

Patres praesentes votantes 2.112 
Dixerunt placet 2.109 

non placet 2 
Suffragium nullum 1 

Sufragado 363 et ultima huius schematis: 

Patres praesentes votantes . . . . 
Dixerunt placet 

2.082 

2.071 

9 

2 

non placet 
Suffragia nulla 

Ergo omnes suffragationes dederunt exitum positivum. Attamen 
statuerunt em.mi Moderatores ut suffragatio fiat super integro schemate; 
et fiet suffragatio próxima congregatione generali. 

Audiatis, Patres! Nunc fit disceptatio circa schema de missionibus, 
de activitate missionali, et deinde de vita et ministerio presbyterorum. 
Postquam disceptatio circa unumquodque schema exacta fuerit, mode­
ratores proponent huic amplissimo coetui suffragationem quemadmo-
dum factum est pro schema de libértate religiosa; et suffragatio propo-
netur his verbis: « An schema de activitate missionali — vel etiam suo 
tempore, de vita et ministerio presbyterorum — placeat ut basis ulte-
rioris elaborationis perficiendae iuxta Patrum animadversiones ». 

Haec volui iam hodie nuntiare, ita ut Patres sciant tempore oppor-
tuno hanc suffragationem propositum iri. Gratias. 

Moderator: Próxima congregado generalis: feria secunda, hora nona. 

Em.mus P. D . EUGENIUS card. TISSERANT: Reponatur Sacrosanc-
tum Evangelium. 


